
წმინდა იუდიტა ღვთისმოშიში და ღვთისმოსავი ქალი იყო, მას სამი წლის ბავშვი ჰყავდა,
რომელსაც კირაკოსი ერქვა. როდესაც ქრისტიანების დევნა დაიწყო, იგი მიიმალა ტარსონში.
მაგრამ აქაც ვერ იყო მშვიდად, ვინაიდან დევნა გრძელდებოდა. წმინდანებს აპატიმრებენ და
აწამებენ. პატარა კირაკოსი ხედავდა რა დედის წამებას, ძლიერად ტიროდა, მსაჯულის თბილი
სიტყვების მიუხედავად, ქრისტეს რწმენით გაძლიერებული, დედის სიტყვებს იმეორებდა: "მე
ვარ ქრისტიანი და თაყვანს ვცემ ჩვენს უფალს - იესოს."

  

ბავშვი ცდილობდა მსაჯულის ხელიდან გათავისუფლებას და დედასთან მისვლას. მან
მოსამართლეს ძლიერ დაარტყა ხელზე, ხოლო ამ უკანასკნელმა ბავშვი კიბეზე დააგორა.
კირაკოსმა თავი ქვას დაარტყა და სული განუტევა, შეუერთდა ბეთლემელ უდანაშაულო ჩვილთა
გუნდს, მისი დედა- წმინდა იუდიტა – კი ადიდებდა უფალს იმის გამო, რომ მისი შვილი
ქრისტესთვის ეწამა. დედასაც წარმოუდგენელი წამება ელოდა, ბოლოს მას თავი მოჰკვეთეს.
ეს მოხდა 305 წელს. სომხურმა ეკლესიამ კირაკოსს მიუძღვნა სპეციალური შარაკანი
(სასულიერო ჰიმნი, საგალობელი).

